
	Ձեր 21.10.2024թ. N 01/21153-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1022 ծրագրի 12013. Հայաստանի Հանրապետությունում արդյունաբերական խեցգետնաբուծության զարգացման ծրագիր և 1116 ծրագրի 11006. Կովերի արհեստական սերմնավորման միջոցառումների իրականացում միջոցառումներից վերաբաշխում կատարելու միջոցով 1059 ծրագրի 11003. Սերմերի որակի ստուգում և պետական սորտափորձարկման միջոցառումներ և 1116 ծրագրի 11005. Հայաստանի Հանրապետությունում խոշոր եղջերավոր կենդանիների համարակալում և հաշվառում միջոցառումներին հատկացնել համապատասխանաբար 5.0 մլն դրամ և 389.2 մլն դրամ՝ բույսերի սերմերի որակի լաբորատոր հետազոտությունների և փաստաթղթավորման, բույսերի նոր սորտերի ստուգիչ ցանքերի և դաշտային փորձարկումների լրացուցիչ քանակների ֆինանսավորումը, ինչպես նաև մանր եղջերավոր կենդանիների համարակալման նպատակով (համապատասխան ծրագիրն ընդունվել է ՀՀ կառավարության 30.05.2024թ. N 818-Լ որոշմամբ) ականջապիտակների ձեռքբերումն ապահովելու նպատակով, հայտնում ենք հետևյալը.
1. 11005. Հայաստանի Հանրապետությունում խոշոր եղջերավոր կենդանիների համարակալում և հաշվառում միջոցառման գծով վերաբաշխման հետ կապված առարկություններ չունենք։ Միաժամանակ, նկատի ունենալով, որ Ֆինանսների նախարարության www.procurement.am հասցեով գործող գնումների պաշտոնական տեղեկագրում առկա տեղեկատվության համաձայն 03341200/503 «մանր եղջերավոր կենդանիների ականջների պիտակներ» ԳՄԱ կոդով գնման առարկայի ձեռք բերման համար հայտարարվել է ՀՀ ԷՆ-ԷԱՃԱՊՁԲ-24/89 ծածկագրով գնման ընթացակարգը և մրցույթում առաջին տեղը զբաղեցրել է «ZTOWN Development LLC» կազմակերպությունը, ուստի անհրաժեշտ է Նախագծի ընդունումը հիմնավորող փաստաթղթում  (այսուհետ՝ Հիմնավորում) նշված «…ՀՀ ԷԱՃԱՊՁԲ-24/89…» և «…ZTOWN Development» ՍՊԸ» բառերը փոխարինել համապատասխանաբար «…ՀՀ ԷՆ-ԷԱՃԱՊՁԲ-24/89…» և «…ZTOWN Development LLC» բառերով: 
2. 11003. Սերմերի որակի ստուգում և պետական սորտափորձարկման միջոցառումներ միջոցառման գծով լրացուցիչ գումարի հատկացման հետ կապված նշենք, որ Հիմնավորման համաձայն լրացուցիչ գումարն անհրաժեշտ է 2024թ. համար նախատեսված արդյունքային ցուցանիշի կանխատեսվող գերազանցման հանգամանքով, ինչը պայմանավորված է գյուղատնտեսական մշակաբույսերի սորտափորձարկում չանցած և չգրանցված սորտերի սերմերի ներմուծումը արգելելու նպատակով 2021թ. Էկոնոմիկայի նախարարության կողմից ձեռնարկված իրավակարգավորումների փոփոխություններով, որի արդյունքում ավելացել են լաբորատոր հետազոտությունների, փաստաթղթավորման և սորտափորձարկման հայտերի քանակը: Այս կապակցությամբ բացահայտման կարիք ունեն այն իրավական ակտն ու դրույթները, որոնց հետ կապված Էկոնոմիկայի նախարարության կողմից փոփոխություններ են նախաձեռնվել, ինչպես նաև բավարար հիմնավորված չէ 2024թ. ավել հայտերի ստացումը նշված իրավակարգավորումների փոփոխությամբ մեկնաբանելը, նկատի ունենալով, որ այդ փոփոխությունների ուժի մեջ մտնելու ժամկետը Հիմնավորման համաձայն նախ սահմանվել էր 2 տարի (2023թ. մայիս ամիսը), ապա երկարացվել է անորոշ ժամկետով: 
Միաժամանակ Հիմնավորման համաձայն 2024թ. արդեն իսկ լրացուցիչ իրականացված 2 հատ և կանխատեսվող 20 հատ սորտափորձարկումների համար պահաջվող լրացուցիչ գումարը կազմում է 1,901.1 հազ. դրամ, իսկ 117 տոննա լրացուցիչ իրականացված և 3,000 տոննա կանխատեսվող բույսերի սերմերի որակի լաբորատոր փորձաքննությունների համար՝ 3,101.9 հազ. դրամ: Այս կապակցությամբ նշենք, որ՝
- գումարները ներկայացվել են առանց մատուցվող ծառայությունների միավորի արժեքից ձևավորվող հաշվարկ-հիմնավորումների/ծախսակազմումների (հիշյալ ցուցանիշների 22% և 26% ավելացման պարագայում, ֆինանսական միջոցների աճը կազմում է շուրջ 10.4%): 
- 2025թ. պետական բյուջեի նախագծում հիշյալ միջոցառման գծով պահպանվել են 2024թ. պետական բյուջեով նախատեսված ցուցնիշները։
- Նախագծին կից հաշվարկների համաձայն Նախագծով պահանջվող 5.0 մլն դրամից 4.3 մլն դրամը նախատեսվում է ուղղել Գյուղատնտեսական հետազոտությունների և հավաստագրման կենտրոն» ՊՈԱԿ-ի (այսուհետ՝ ՊՈԱԿ) բոլոր աշխատակիցների (տնօրեն, իրավաբան, կադրերի տեսուչ-գործավար, անվտանգության աշխատակից, հավաքարար և այլն) 2024թ. հոկտեմբեր-դեկտեմբեր ամիսների աշխատավարձի բարձրացմանը:
ՊՈԱԿ-ի աշխատակիցների լրացուցիչ վարձատրության ապահովման հարցն առաջարկում ենք այն դիտարկել ՀՀ կառավարության 01.07.2021թ. N 1087-Ն որոշմամբ ՊՈԱԿ-ին վերապահված ձեռնարկատիրական գուծունեության տեսակներից ստացվող եկամուտների շրջանակներում, նկատի ունենալով, որ նշված որոշմամբ (4-րդ կետ) սահմանվել է թույլատրել ՊՈԱԿ-ի ձեռնարկատիրական գործունեության ընթացքում առաջացած շահույթն օգտագործել կանոնադրությամբ նախատեսված նպատակների իրականացման համար:
Ելնելով վերոգրյալից 11003. Սերմերի որակի ստուգում և պետական սորտափորձարկման միջոցառումներ միջոցառման գծով լրացուցիչ գումարի հատկացման հարցն առաջարկում ենք քննարկել մատուցվող ծառայությունների միավորի արժեքի հաշվարկ-հիմնավորումների/ծախսակազմումների առկայության պարագայում։

